
TÚRLERINEN PAYDALANÍW USÍLLARÍ 

Ózbekstan Respublikası ǵárezsizlikke eriskennen keyingi dáwirde jámiyettiń barlıq 

tarawları sıyaqlı bilimlendiriw salasında da úlken ózgerisler boldı. Usı kóz qarastan 

ózbek hám qaraqalpaq ádebiyatın oqıtıw metodikasına baylanıslı izertlew jumıslarına, 

ilimiy metodikalıq miynetlerge toqtap ótkenimiz maqul. Q.Yóldoshev,  K.A.Yusupov, 

B.Tuxliev, Q.Xusonbaeva, K.Palımbetov hám basqalardıń metodikalıq miynetlerinde 

ulıwma orta bilim beriw mekteplerinde qaraqalpaq tilin hám ádebiyatın oqıtıwdıń 

kerekli máselelerine dıqqat awdarǵan. Usı kózqarastan VIII  ózbek klaslarında 

qaraqalpaq tili páni baǵdarlamasına kirgizilgen materiallardı sabaq túrleri menen 

úyreniw eń áhmiyetli metodikalıq máselelerdiń biri.  Sabaq - bul oqıtıwdıń tiykarǵı 

forması. Professor Q.Yuldoshev sabaq túrlerinen diskussiya, sayaxat, konferenciya, 

jarıs, seminar sabaqlarına teoriyalıq  jaqtan  sıpatlama hám maǵlıwmat beredi.  

Metodist alım B.Tuxliev sabaq tuwralı óz pikirlerin bildirip, birneshe sabaq túrlerin 

atap ótedi. Professor Á.Paxratdinov miynetinde: “Ulıwma orta bilim beriw 

mekteplerinde qaraqalpaq ádebiyatın oqıtıwda házirge shekem biykarlanbaǵan, hátte 

zárúrli tómendegidey sabaq túrleri bar:  kirisiw, aralas, birlesken, oqıwshılardı jańa 

bilimler menen tanıstırıw sabaq túri, oqıwshılardıń bilimin, isenimin hám kónligiwlerin 

sınap kóriw sabaq túri, juwmaqlaw, tákirarlaw, seminar formasındaǵı sabaq túrleri.”-

dep pikirler aytılǵan. Bul metodikalıq pikirler qaraqalpaq ádebiyatın oqıtıw boyınsha 

aytılǵan.  Metodistlerdiń miynetlerindegi bul sabaq túrleri  VIII  ózbek klaslarında 

qaraqalpaq tili pánin  oqıtıw barısında tolıq qollanılmaydı. Sonlıqtan, tiykarınan eki 

máselege dıqqat awdarǵandı maqul kórdik. Birinshisi,  ózbek klaslarında qaraqalpaq tili 

pán oqıtıwda sabaqqa qoyılatuǵın metodikalıq talaplar hám onı shólkemlestiriw 

formaları úyreniledi. Ekinshisi,  ózbek klaslarında qaraqalpaq tili pán oqıtıwda 

metodlardan  paydalanıw usılları kórip shıǵıladı. Sabaq oqıtıw procesin 

shólkemlestiriwdiń tiykarǵı túri sıpatında oqıtıw mashqalalarınıń wazıypaların belgilep 

alıw zárúr. Sol sıyaqlı VIII  ózbek klaslarında qaraqalpaq tilin oqıtıwda sabaqtıń sapalı 

hám nátiyjeli bolıwı ushın mına metodikalıq talaplarǵa baylanıslı boladı: 

• VIII  ózbek klasları ushın arnalǵan qaraqalpaq tili pán sabaqlıǵı mámleketlik 

bilimlendiriw standartı hám oqıw baǵdarlamasına muwapıq bolıp, oqıwshılardı bilim 

hám kónlikpeler sisteması menen qurallandırıladı; 

• Mámleketlik bilimlendiriw standartı hám oqıw  baǵdarlamasına  muwapıq 

sabaqtıń maqseti hám wazıypaları, ondaǵı  baslı hám ekinshi  dárejeli máseleler anıq 

belgilenedı;           

•  VIII  ózbek klasları ushın arnalǵan qaraqalpaq tili pánin oqıtıwda bilim 

beriwshilik, tárbiyalıq hám rawajlandırıw maqseti hám olardıń birligi saqlanıwı kerek; 

•  VIII  ózbek klasları ushın arnalǵan qaraqalpaq tilin oqıtıw barısında 

oqıwshılardı ulıwma insanıylıq hám milliy qádiriyatlar ruwxında tárbiyalawǵa, olardıń 

sanasına milliy ideya menen ǵárezsizlik ideyalogiyasın sińdiriwge qaratılıwı kerek;  

•  VIII  ózbek klasları ushın arnalǵan qaraqalpaq tilin oqıtıw arqalı xalqımızdıń 

tariyxın túsindirip, oqıwshılar sanasına óz watanı, xalqı ushın maqtanısh sezimin 

qáliplestiriw kerek. 

     Sonday-aq, sabaq barısında hárbir oqıwshıǵa jeke qatınasıqta bolıw, uqıplı, 

talantlı hám tómen úlgeretuǵın oqıwshılar menen jeke islesiwdi támiyinlew, jaslardı 

bilimdi ózbetinshe izlep tabıwǵa, bilimdi ózbetinshe iyelewge ádetlendiriw, sabaq 

barısında oqıwshılardıń erkin pikirlewin, oy-órisi menen uqıplılıǵın rawajlandırıw zárúr. 

    VIII  ózbek klasları ushın arnalǵan qaraqalpaq tili páni boyınsha sabaqtıń 

túrleri qanday bolsa, olardıń dúzilisi soǵan sáykes dúziledi. Hárbir sabaqtıń dúzilisi 

sabaqtıń maqsetine, didaktikalıq wazıypalarına, qollanılatuǵın metodlar menen 

kórsetpeli, texnikalıq qurallarǵa, oqıwshılardıń jas hám jeke ózgesheliklerine, sabaqlarda 

qanday pedagogikalıq texnologiyanı qollanıwǵa, ótkeriletuǵın orınǵa hám ádebiyatshı 

muǵallimniń sheberligine baylanıslı belgilenedi. Olardıń ayırım basqıshları keńeyiwi 

yamasa tarayıwı, qollanılatuǵın oqıtıw usılları, quralları hám metodlarınıń orınları 

menen xızmeti ózgeriwi múmkin. Sonlıqtan házirgi zaman sabaq túrlerin hám olardıń 

dúzilislerin jańasha islep shıǵıw milliy pedagogikanıń baslı wazıypalarına kiredi. 

      VIII  ózbek klasları ushın arnalǵan qaraqalpaq tili pánin oqıtıwda sabaqtan 

basqa túrleri oqıw sayaxatı, ámeliyat, fakultativ sabaq, klastan tıs jumıslar menen 

úyrenilse de  boladı. Metodist alımlardıń  miynetlerinde sabaqtıń túrleri hám 

baǵdarlama materialların oqıtıw boyınsha metodikalıq pikirleri aytılıp, onda ózbek 

klasları ushın arnalǵan qaraqalpaq tili páni boyınsha sabaqların shólkemlestiriwdiń 

ózine tán ózgeshelikleri, olarǵa qoyılatuǵın zamanagóy talaplar, ádebiyat sabaqlarında 

oqıtıwshılardıń iskerligin jolǵa qoyıw hám onı paydalanıw, zamanagóy informaciyalıq 

hám jańa pedagogikalıq texnologiyalardan paydalanıw, sabaqtıń tásirligin hám sapasın 

asırıw máseleleri tuwralı metodikalıq pikirler bildirilgen.  

     VIII  ózbek klasları ushın arnalǵan qaraqalpaq tili pánin oqıtıwda oqıwshılar 

menen islesiwdiń túrli formalarınan paydalanıw múmkinshilikleri belgili. Sonday-aq 

topar menen hárbir oqıwshı menen islesiw muǵallimnen sheberlik talap etedi. Ózbek 

klasları ushın arnalǵan qaraqalpaq tili pánin oqıtıw barısında hár túrli sabaqlıqlardan 



INNOVATIVE DEVELOPMENTS AND RESEARCH IN EDUCATION 
International scientific-online conference 

 

 145               

PAGE 

paydalanıw ótiletuǵın materiallardıń nátiyjeligin hám sapasın arttırıp baradı. 

Oqıwshılardıń sabaqqa bolǵan qızıǵıwshılıǵı kúsheyedi. Solay eken, búgingi kúni sabaqtı 

shólkemlestiriwde qoyılatuǵın tiykarǵı talaplardıń biri – bul hárbir ótiletuǵın taza 

temanıń ilimiy maǵlıwmatlarǵa tiykarlanǵan bolıwı hám oqıwshılardıń imkaniyatın 

esapqa alǵan halda temanıń kólemin belgilew, onıń quramalıǵın anıqlaw, sabaqta kerek 

bolatuǵın materiallardı belgilew hám qosımsha kórgizbeli qurallar menen bayıtıw, jáne 

de sabaqta mashqalalı sharayattı jaratıw bolıp tabıladı. 

 VIII  ózbek klaslarında qaraqalpaq tili pán baǵdarlamasında berilgen oqıw  

materiallar arqalı jaslardı ádep-ikramlılıqqa  tárbiyalaw  baǵdarı  kózde  tutıladı.  

Sonlıqtan  oqıwshılardıń  jas  hám  psixologiyalıq  ózgesheliklerin  esapqa  alıp, ózbek 

klaslarında qaraqalpaq tilin oqıtıw barısında olardıń  qálbinde  watanǵa  súyiwshilik, 

milliylik, ádep-ikramlılıq  usaǵan  eń  jaqsı  pazıyletlerdi  qáliplestirip,  oqıwshılarǵa  

kórkem  tekst  hám  shınıǵıwlardı  úyretiw  arqalı  olarda  sın  kóz  qaras  penen  pikirley  

alıw  kónlikpelerin hám  uqıplılıqtı  payda  etiw kerek. Oqıwshılarda  erkin  pikirley  

alıw, dóretiwshilik  qábiletiniń  payda  bolıwı  hám  rawajlanıwı  ushın  imkaniyat  

jaratıw, olardı  hárqanday  ruwxıy  jaqtan  salamat  hám  kúshli  sawatlılıqtı  payda  

etiw,  oqıwshılardıń  insanıylıq  ideyaların  jetilistiriw  bolıp  tabıladı. Nátiyjede, VIII  

ózbek klasları ushın arnalǵan qaraqalpaq tili pánin  oqıtıwda terminlerdi úyreniw 

sabaqtıń nátiyjeligin arttıradı hám oqıwshılardıń sabaqqa qızıǵıwshılıǵın kúsheytip 

baradı 

